
Чӗлхеҫӗ, куҫаруҫӑ, халӑх сӑмахлӑхӗн тӗпчевҫи 

 

Чӑваш Республикин Элӗк районне кӗрекен Eхремкасси ялӗнче ҫуралнӑ. Элӗкри икӗ 

класлӑ шкулта вӗреннӗ. 1913 ҫулта арҫын ачасен Чӗмпӗр гимназийӗнче экстерн йӗркипе 

экзамен тытса учитель ятне тивӗҫнӗ. Пӗрремӗш тӗнче вӑрҫи ҫулӗсенче ҫарта пулнӑ. 

1918 ҫулта Хусан кӗпӗрне совечӗ ҫумӗнчи чӑваш пайӗнче тӑлмачра ӗҫлеме пуҫланӑ, 

ҫав хушӑрах ял хуҫалӑх техникумӗнче вӗреннӗ. 1920 ҫ. Шупашкара куҫса килсе 

«Шурӑмпуҫ» журнала редакциленӗ, тӗрлӗ вӑхӑтра тӗп куҫару комиссийӗнче, «Канаш» 

хаҫат редакцийӗнче, «Чӑваш ялӗ» журнал секретариатӗнче, кӗнеке издательствинче 

ӗҫленӗ. 

1940–1943 ҫулсенче Чӑваш АССР Аслӑ Канашӗн куҫаруҫинче тӑрӑшнӑ. 1944–1956 

ҫҫ. Чӑваш АССР Министрсен Совечӗ ҫумӗнчи чӗлхе, литература тата истори наука тӗпчев 

институчӗн чӗлхе секторӗн ӑслӑлӑх сотрудникӗ пулнӑ, словарь хатӗрлес ӗҫе хутшӑннӑ, 

лексикӑпа грамматикӑна тӗпчесе чылай ӗҫ ҫырнӑ. 

1968 ҫулта Чӑваш патшалӑх университечӗн дипломне алла илнӗ.  

Н.А. Андреев вырӑсларан чӑвашла тӗрлӗ вӗренӳ кӑларӑмӗпе ял хуҫалӑх кӗнекине, 

нумай популярлӑ ӑслӑлӑх хайлавӗпе илемлӗ литература произведенине куҫарнӑ. 

Тӗпчевҫӗн кун–ҫулӗ Шупашкар хулинче вӗҫленнӗ. 

Чӑваш АССРӗн культурӑн тава тивӗҫлӗ ӗҫченӗ (1966 ҫ.). 

